
MIGRANT OILALARNING BOLA 
PSIXIKASIGA TA’SIRI

Baxtiyor Odilovich Saidov
Psixologiya fanlari bo‘yicha falsafa doktori (PhD),
O‘zbekiston Milliy pedagogika universiteti

Annotatsiya: Mazkur maqolada migrant oilalarning bola psixikasiga ta’siri nazariy-psixologik nuqtayi nazardan tahlil 
qilingan. Unda migratsiya jarayonining bolaning emotsional holati, psixologik moslashuvi, identikligi va ijtimoiy munosa-
batlariga ta’sir etuvchi omillari yoritilgan. Shuningdek, oilaviy emotsional muhit, psixologik qo‘llab-quvvatlash va bolaning 
ichki resurslari migratsiya sharoitidagi moslashuv jarayonining muhim komponentlari sifatida talqin qilingan. Maqolada 
adaptiv zo‘riqish, psixologik plastiklik, multikontekstual identiklik va emotsional transmissiya kabi tushunchalarning 
nazariy mazmuni ochib berilgan. Tadqiqot natijalari migrant oilalarda bola psixikasining rivojlanishini kompleks va tizimli 
psixologik yondashuv asosida o‘rganish muhimligini ko‘rsatadi.

Kalit so‘zlar: migratsiya, bola psixikasi, ijtimoiy vaziyat, psixologik ta’sir, psixologik moslashuv, emotsional holat.
Abstract: This article examines the influence of migrant families on children’s psychological development from a the-
oretical and psychological perspective. It highlights the factors associated with the migration process that affect chil-
dren’s emotional state, psychological adaptation, identity, and social relationships. Particular attention is paid to the 
family emotional environment, psychological support, and children’s internal resources as important components of the 
adaptation process in the context of migration. The article explores the theoretical meaning of such concepts as adaptive 
stress, psychological plasticity, multicontextual identity, and emotional transmission. The results of the theoretical analysis 
demonstrate the importance of a comprehensive and systematic psychological approach to studying the psychological 
development of children from migrant families.

Key words: migration, child psychology, social situation, psychological impact, psychological adaptation, emotional state.
Аннотация: В данной статье влияние семей мигрантов на психику ребенка рассматривается с теоретико-психо-
логической точки зрения. Освещены факторы миграционного процесса, влияющие на эмоциональное состояние 
ребенка, его психологическую адаптацию, идентичность и социальные отношения. Особое внимание уделено 
семейной эмоциональной среде, психологической поддержке и внутренним ресурсам ребенка как важным ком-
понентам процесса адаптации в условиях миграции. В статье раскрывается теоретическое содержание таких 
понятий, как адаптивное напряжение, психологическая пластичность, мультиконтекстуальная идентичность и 
эмоциональная трансмиссия. Результаты теоретического анализа показывают важность комплексного и систем-
ного психологического подхода к изучению развития психики детей из семей мигрантов.

Ключевые слова: миграция, психика ребенка, социальная ситуация, психологическое воздействие, психологи-
ческая адаптация, эмоциональное состояние.

KIRISH
O‘zbekiston sobiq Ittifoq davrida va mustaqillik davrida, ya’ni bugungi kunda ham aholini o‘sishi bo‘yicha 

qo‘shni davlatlardan (MDH, Markaziy Osiyo) keskin farq qiladi. Demografik tadqiqotlarga ko‘ra, mamlakat aholi
sining katta qismini yoshlar tashkil etishi O‘zbekistonning mehnat resurslari salohiyati yuqori ekanligini ko‘rsa-
tadi. Bu holat, bir tomondan, davlatning iqtisodiy va ijtimoiy taraqqiyoti uchun muhim omil hisoblansa, ikkinchi 
tomondan, aholini ish bilan ta’minlash, ijtimoiy muhofaza va ta’lim tizimiga katta mas’uliyat yuklaydi.

Barchamizga ma’lumki, buning asosida O‘zbekistondagi yerli (mahalliy) xalqlar oilasining reproduktiv funk-
siyasini faol bajarilishi, bolalarga bo‘lgan munosabat, oilada bolani tutgan o‘rni kabi milliy qadriyatlar yotadi.

Ushbu qadriyatlardan ko‘p bolalikni nisbatan saqlanganligi mamlakatni rivojlanishiga ikki xil tarzda ta’sir 
qiladi:

Bir tomondan, oila reproduktiv funksiyasini faol bajarishi mamlakatni, xalqni, millatni kelajagi, istiqbolini 
belgilashga, kafolatlashga xizmat qiladi.

Ikkinchi tomondan, bolalar soni ko‘pchilikni tashkil etishi mamlakatni iqtisodiy jihatdan tez sur’atlar bilan 
o‘sishiga salbiy ta’sir etish ehtimolini, yoshlar ko‘pchilikni tashkil etishi va mamlakatni rivojlanayotgan bosqichida 
bo‘lishi ishsizlikka olib keladi.

Sotsiologik tadqiqotlarda ishsizlik yoshlar o‘rtasida ijtimoiy norozilik, deviant xulq-atvor va kriminogen 
vaziyat ortishiga sabab bo‘luvchi omillardan biri sifatida qayd etiladi. Shu nuqtayi nazardan, aholini ish bilan 
ta’minlash har qanday davlat ijtimoiy siyosatining muhim yo‘nalishlaridan hisoblanadi.

Har bir davlat ijtimoiy-iqtisodiy transformatsiya jarayonida muayyan qiyinchiliklarni boshidan kechirishi tabiiy 
holatdir. Ishsizlik katta foizni tashkil etganda jamiyatdagi tinchlik xavf-xatar ostida bo‘lib, turli to‘s-to‘polonlar va 
kriminal o‘zini to‘liq ravishda ifoda etishi uchun optimal sharoit yuzaga keladi. O‘zbekiston ham mustaqillik
ning dastlabki yillarida iqtisodiy tizim o‘zgarishi, bozor munosabatlariga o‘tish va ishlab chiqarish tizimining 
qayta shakllanishi jarayonlarini boshdan kechirdi. Natijada aholining ma’lum qismi, ayniqsa, mehnatga layoqatli 
yoshlar chet davlatlarda vaqtinchalik mehnat faoliyati bilan shug‘ullanishga majbur bo‘ldilar.

Shunday holatdan ayrim xorijdagi kuchlar ozgina mablag‘ bilan osonlikcha “rangli revolyutsiyalarni” yuzaga 
keltirib, davlat rahbariyatiga o‘zlari xohlagan shaxslarni rahbarlikka tayinlab, rivojlanayotgan davlatni tabiiy va 
inson resurslariga ega bo‘ladilar. Natijada katta mablag‘ egasiga aylanadilar.

Bir qator davlatlar bunday holatlarni boshidan kechirganligi, O‘zbekistonga nisbatan ham bunday harakat 
Andijonda bo‘lganligi, ammo Islom Abdug‘aniyevich Karimovni qat’iyatliligi bilan O‘zbekiston o‘z mustaqilligini 
saqlab qolganligi barchamizga ma’lumdir.

Har bir davlat formatsiya o‘zgarganda bir qator ijtimoiy-iqtisodiy qiyinchiliklarni boshidan kechirishi muqar-
rardir. O‘zbekiston ham bundan istisno emas.

Shu sababli keskin ifodalangan ishsizlik aksariyat hollarda mehnat migratsiyasiga olib keladi. O‘zbekiston 
aholisini yerli xalqlarida o‘troqlik (“daraxt bir yerda ko‘karadi”), yashash tarzi asosiy milliy qadriyatlardan biri 
bo‘lgani sababli, ular oilaviy ko‘chib ketish emas, balki qo‘shni davlatlarga chiqib, oilasini moddiy ta’minlash 
maqsadida mehnat migrantlariga aylandilar. Ayrim yillari O‘zbekistonni ba’zi qishloq hududlarida dafn marosim-
larida tobut ko‘taradigan yoshlar qolmadi. Barchasi mehnat migrantlariga aylanishdi.

Mehnat migrantlarimizning eng katta qismi Rossiya hududida ishladi, chunki viza olish zaruriyati yo‘q edi 
va, eng muhimi, til masalasi ham aksariyat aholi qatlamlari uchun jiddiy muammo sifatida namoyon bo‘lmagan.

O‘zbekistonda tug‘ilib-o‘sgan yerli xalqlarni - aksariyat yoshlarni va yetuk yoshdagi mehnat migrantlarning 
migratsiyada bo‘lishi ularning oilalarida dunyoga kelgan bolalarga psixologik ta’sirini o‘rganish bo‘lgan.

So‘rovnomalar orqali olingan materialni ilmiy tahlil qilish asosida quyidagilar ma’lum bo‘ldi.

MAVZUGA OID ADABIYOTLAR SHARHI
Migrant oilalarda tarbiyalanayotgan bolalarning psixologik rivojlanishini o‘rganishda ijtimoiy, yosh va rivoj

lanish psixologiyasiga oid ilmiy qarashlar muhim nazariy asos bo‘lib xizmat qiladi.
G.M. Andreevaning ijtimoiy psixologiyaga oid tadqiqotlarida shaxsning ijtimoiy muhit bilan o‘zaro muno

sabati, L.S. Vigotskiy asarlarida esa bolaning psixik rivojlanishida ijtimoiy muhit va muloqotning ahamiyati yori
tilgan. V.S. Muxina tomonidan bolaning yosh davrlari va shaxsiy rivojlanish xususiyatlari, A.A. Rean hamda 
Ya.L. Kolominskiy tomonidan esa shaxsning ijtimoiy-pedagogik muhitdagi rivojlanishi bilan bog‘liq masalalar 
o‘rganilgan.

E.G‘. G‘oziyevning umumiy psixologiyaga oid ilmiy qarashlari ham shaxs psixikasining shakllanishi va rivo-
jlanishini tushuntirishda nazariy ahamiyat kasb etadi. Mazkur tadqiqotda ushbu mualliflarning asarlari nazariy 
manbalar sifatida keltirilgan.

Mavjud nazariy yondashuvlar asosida migratsiya bolaning psixologik holatiga bir yo‘nalishda emas, balki 
oilaviy munosabatlar, emotsional barqarorlik, ijtimoiy moslashuv, identifikatsiya va ichki psixologik resurslar 
bilan o‘zaro bog‘liq holda ta’sir ko‘rsatadigan murakkab jarayon sifatida qaraladi. Maqolada psixologik qayta 
moslashuv, adaptiv zo‘riqish, emotsional uzluksizlik, psixologik tayanch nuqtasi, multikontekstual identiklik 
hamda psixologik resurs mobilizatsiyasi kabi tushunchalar migrant oilalarda bola psixikasining rivojlanishini 
izohlashda muhim nazariy kategoriyalar sifatida qo‘llanilgan.

Shu jihatdan, migrant oilalardagi bolalar psixikasini o‘rganishda faqat salbiy oqibatlarga e’tibor qaratish 
yetarli emas. Oilaviy emotsional muhitning barqarorligi, ota-ona bilan munosabatlarning uzluksizligi va bola-
ning individual moslashuv resurslari uning yangi ijtimoiy sharoitga moslashish xususiyatlarini belgilovchi muhim 
omillar sifatida namoyon bo‘ladi.

TADQIQOT METODOLOGIYASI
Tadqiqotda migrant oilalarning bola psixikasiga ta’sirini o‘rganish maqsadida nazariy tahlil, so‘rovnoma, 

qiyosiy tahlil va umumlashtirish metodlaridan foydalanildi. So‘rovnoma orqali olingan ma’lumotlar migrant 
oilalardagi bolalarning psixologik rivojlanishi, emotsional holati, ijtimoiy moslashuvi hamda oilaviy muhit bilan 

bog‘liq omillar asosida tahlil qilindi. Olingan natijalar mavjud psixologik nazariyalar bilan qiyoslanib, tizimli 
ravishda umumlashtirildi.

TAHLIL VA NATIJALAR
Ijobiy tomoni mehnat migratsiyasining barcha qiyinchiliklariga bardosh berishi ularning katta qismini o‘z 

Vatanini, uyini, ota-onalarini katta (ota-ona oilasi) va kichik - o‘z oilasini qadriga yetishiga, vatanparvarlik hislarini 
yanada mustahkamlanishiga ijobiy ta’sir qildi. “Musofir bo‘lmaguncha musulmon bo‘lmaysan” degan hikmatni 
o‘zlarida aks etdilar.

Shu bilan birga, mehnat migrantlarining 38%ini oilaviy (er-xotin) munosabatlariga salbiy ta’sir qilgan. Yosh 
oilalarning 41% ajralish bilan tugagan. Ajralish sabablari ichida asosiylarini qaynona-kelin munosabatlari, vafo-
sizlik va jinsiy kasalliklar tashkil etgan. Jinsiy kasalliklarni aksariyat holda mehnat migrantlari migratsiyadan olib 
kelgan va o‘zi bilmagan holda ayoliga yuqtirgan.

Mehnat migrantlarining O‘zbekistonda ona tomonidan tarbiyalanayotgan bolalarda, otasi migrant bo‘lmagan 
oilalardan farqli ravishda, quyidagilar nisbatan ko‘proq kuzatiladi:
•	 bolaning psixofizik rivojlanishida ortda qolishi;
•	 nutqini kechroq rivojlanishi;
•	 tafakkur rivojlanishini yoshiga nisbatan kechikishi;
•	 maktab ta’limida ayrim o‘quv fanlaridan qoniqarsiz baholarga o‘qishi;
•	 ijtimoiy faollikni yetishmasligi;
•	 autizm, PRS, aqli zaiflik tashxislarini ota-onasi migrant bo‘lmagan oilalarga nisbatan 2 barobar ko‘pligi.

Bunday holatlarning shakllanishida bolaning oiladagi emotsional muhiti muhim ahamiyat kasb etadi. 
Ayniqsa, erta bolalik davrida ota mehri, ota nazorati va oiladagi to‘liq psixologik muhitning yetishmasligi bola-
ning shaxs sifatida shakllanishiga ma’lum darajada ta’sir ko‘rsatadi. Psixologik tadqiqotlarda ota-onadan uzoq 
muddat ajralib yashash bolada xavotirlilik, ichki ruhiy zo‘riqish, ijtimoiy moslashuvning qiyinlashuvi hamda 
o‘z-o‘ziga ishonch pasayishiga sabab bo‘lishi ta’kidlangan.

Shuningdek, mehnat migratsiyasi sharoitida tarbiyalanayotgan ayrim bolalarda emotsional defitsit holatlari 
kuzatilib, bu holat ularning tengdoshlari bilan munosabatiga ham ta’sir qilishi mumkin. Xususan, ba’zi bolalarda 
agressivlik, injiqlik, muloqotdan chetlanish yoki, aksincha, ortiqcha ta’sirchanlik kabi holatlar namoyon bo‘ladi. 
Maktab psixologlari kuzatuvlariga ko‘ra, ota-ona mehridan nisbatan uzoq bo‘lgan bolalarda ta’lim motivatsi
yasining pasayishi va diqqatni jamlash qiyinchiliklari ham nisbatan ko‘proq uchraydi.

Yuqorida o‘z ifodasini topgan og‘ishishlar, bizning fikrimizcha, faqat otasi mehnat migratsiyada ekanligidan 
deb bo‘lmaydi.

Bularning asosida turli o‘zga nasliy, prenatal, perinatal, postnatal omil hamda sabablar bo‘lishi muqarrar. 
Ammo shu bilan birga, mehnat migrantlarni salomatligiga hamda ularni avlodini davom ettiruvchi farzandlarini 
sog‘-omon bo‘lib, sog‘lom avlod davom ettirish choralarini ko‘rishimiz zarur, deb hisoblaymiz. Bu esa mehnat 
migrantlariga bo‘lgan diqqat-e’tibor va ularni davomchilari - farzandlar salomat bo‘lishlarini ta’minlash yo‘lidagi 
harakatdir.

Migratsiya zamonaviy jamiyatda oila hayotining ijtimoiy-psixologik tuzilishiga ta’sir ko‘rsatuvchi murakkab 
jarayonlardan biri hisoblanadi. Oilaning bir hududdan boshqa hududga ko‘chishi, yashash muhitining o‘zgarishi, 
ijtimoiy munosabatlar tizimining qayta shakllanishi va yangi madaniy muhitga moslashish zarurati, avvalo, 
bolaning psixologik holatida muayyan o‘zgarishlarni yuzaga keltirishi mumkin. Shu nuqtayi nazardan, migrant 
oilalarda tarbiyalanayotgan bola psixikasini o‘rganish nafaqat bola psixologiyasi, balki oila psixologiyasi, ijtimoiy 
psixologiya va rivojlanish psixologiyasining kesishuvida shakllanadigan dolzarb nazariy yo‘nalishdir.

Bola psixikasi tashqi muhit bilan uzluksiz o‘zaro ta’sirda rivojlanadi. Oila esa bolaning dastlabki ijtimoiy-
psixologik muhiti sifatida uning emotsional barqarorligi, xavfsizlik hissi, o‘zini anglashi va ijtimoiy munosabatlarni 
qabul qilishida muhim o‘rin tutadi. Migratsiya jarayoni ushbu muhitning barqarorligiga ta’sir qilganida, bolada 
psixologik qayta moslashuv jarayoni boshlanadi. Psixologik qayta moslashuv - bolaning o‘zgargan ijtimoiy, 
madaniy va emotsional sharoitlarga mos ravishda ichki psixologik mexanizmlarini qayta tashkil etish jarayonidir.

Migratsiyaning bola psixikasiga ta’sirini tushuntirishda adaptiv zo‘riqish tushunchasi muhim ahamiyatga 
ega. Adaptiv zo‘riqish bola uchun yangi muhitga moslashish jarayonida paydo bo‘ladigan ichki psixologik 
bosimni ifodalaydi. Yangi muhit, notanish ijtimoiy munosabatlar, kundalik tartibning o‘zgarishi va oilaviy rollarning 
qayta taqsimlanishi boladan qo‘shimcha psixologik resurs talab qilishi mumkin. Agar bolaning ichki resurslari 
va tashqi qo‘llab-quvvatlash imkoniyatlari yetarli bo‘lsa, ushbu jarayon shaxsiy rivojlanishni rag‘batlantiruvchi 
omilga aylanishi mumkin. Aks holda esa emotsional beqarorlik, xavotir va ijtimoiy tortinish kabi holatlar kucha
yishi ehtimoli mavjud.

Migrant oilalarda bola psixikasiga ta’sir qiluvchi muhim omillardan biri emotsional uzluksizlikdir. Emotsional 
uzluksizlik bolaning hayotida muhim shaxslar bilan munosabatlarning nisbatan barqaror saqlanishi, mehr, 
e’tibor va psixologik qo‘llab-quvvatlashning davomiyligini anglatadi. Bolaning yashash joyi o‘zgarishiga qara-
masdan, oilaviy munosabatlarda emotsional barqarorlik saqlanishi uning psixologik xavfsizligini ta’minlovchi 
muhim mexanizm hisoblanadi.

Shu bilan birga, migratsiya jarayonida oilaviy psixologik mikromuhitning ahamiyati ortadi. Oilaviy psix-
ologik mikromuhit deganda oila a’zolari o‘rtasidagi emotsional munosabatlar, muloqot uslubi, o‘zaro ishonch, 
qo‘llab-quvvatlash va nizolarni hal qilish xususiyatlarining umumiy tizimi tushuniladi. Mazkur mikromuhit 
qanchalik barqaror bo‘lsa, bolaning tashqi o‘zgarishlarga nisbatan psixologik moslashuvi ham shunchalik 
konstruktiv kechishi mumkin.

Migratsiya bolaning identifikatsiya jarayoniga ham ta’sir ko‘rsatishi mumkin. Identifikatsiya - shaxsning 
o‘zini muayyan oilaviy, ijtimoiy va madaniy munosabatlar tizimi bilan bog‘lab anglashi jarayonidir. Bolaning 
yashash muhiti o‘zgarishi natijasida uning “Men kimman?”, “Men qaysi muhitga mansubman?” kabi ichki psix-
ologik savollari dolzarblashishi mumkin. Shu asosda multikontekstual identiklik tushunchasini qo‘llash mumkin. 
Bu tushuncha shaxsning bir vaqtning o‘zida bir nechta ijtimoiy va madaniy kontekstlarni o‘z shaxsiy “Men” 
tizimida uyg‘unlashtirish qobiliyatini anglatadi.

Bolaning yangi muhitga moslashuvida psixologik tayanch nuqtasi ham muhim hisoblanadi. Psixologik 
tayanch nuqtasi - bola uchun xavfsizlik, barqarorlik va emotsional ishonchni ta’minlaydigan shaxs, munosabat 
yoki odatiy ijtimoiy muhitdir. Oila a’zolarining mehr-e’tibori, barqaror muloqot va tushunishga asoslangan muno-
sabatlar bolada shunday tayanch nuqtasini shakllantirishi mumkin.

Migratsiya sharoitida bolaning ichki psixologik resurslari ham qayta tashkil topadi. Bu jarayonni psixologik 
resurs mobilizatsiyasi deb atash mumkin. Psixologik resurs mobilizatsiyasi - yangi va murakkab sharoitlarga 
moslashish uchun bolaning diqqat, iroda, emotsional nazorat, muloqot va muammoni hal qilish qobiliyatlaridan 
faol foydalanish jarayonidir. Bunday resurslarning shakllanishi bolaning mustaqilligi va moslashuvchanligini 
oshirishi mumkin.

Migrant oilalarda bola psixikasiga ta’sir etuvchi yana bir nazariy jihat - avlodlararo psixologik transmis-
siyadir. Bu tushuncha ota-ona yoki katta avlodning emotsional holatlari, qo‘rquvlari, munosabat uslublari va 
hayotiy tajribalarining bilvosita ravishda bolaning psixologik holatiga o‘tishi jarayonini ifodalaydi. Ota-onaning 
migratsiya bilan bog‘liq ichki xavotiri, noaniqlikni his qilishi yoki ijtimoiy bosimni qabul qilishi oilaviy muloqot 
orqali bolaning emotsional tajribasiga ta’sir qilishi mumkin.

Shu nuqtayi nazardan, migratsiyaning bola psixikasiga ta’sirini faqat salbiy hodisa sifatida baholash bir 
tomonlama yondashuv hisoblanadi. Migratsiya jarayoni ayrim hollarda bolaning psixologik plastikligini, ya’ni 
yangi sharoitlarga moslashish, tajriba asosida psixologik strategiyalarni o‘zgartirish va yangi ijtimoiy muno
sabatlarni o‘zlashtirish qobiliyatini rivojlantirishi mumkin. Demak, bir xil tashqi sharoit turli bolalar psixikasida 
turlicha natija berishi mumkin.

Umuman olganda, migrant oilalarning bola psixikasiga ta’siri ko‘p omilli va dinamik psixologik jarayon sifa-
tida qaralishi lozim. Ushbu jarayonda oilaviy munosabatlarning barqarorligi, emotsional uzluksizlik, psixologik 
tayanch nuqtalari, identifikatsiya xususiyatlari, adaptiv zo‘riqish darajasi va shaxsiy psixologik resurslar o‘zaro 
bog‘liq holda namoyon bo‘ladi. Shu sababli migratsiya sharoitida bola psixikasini nazariy jihatdan tushunti
rishda “muammo” yoki “xavf” modeli bilan cheklanib qolmasdan, moslashuv, psixologik plastiklik, resurs mobi-
lizatsiyasi va multikontekstual rivojlanish kabi tushunchalarga ham tayanish zarur.

Shunday qilib, migrant oila muhiti bola psixikasi uchun bir vaqtning o‘zida ham psixologik sinov, ham yangi 
moslashuv imkoniyati bo‘lishi mumkin. Bunda asosiy ahamiyat tashqi muhitning o‘zgarishidan ko‘ra, bolaning 
ushbu o‘zgarishni qanday qabul qilishi, oilaviy munosabatlarda qanday emotsional tayanchga ega bo‘lishi va 
o‘z psixologik resurslarini qanday safarbar qilishiga bog‘liq bo‘ladi. Mazkur yondashuv migratsiya va bola psi
xikasi o‘rtasidagi munosabatni kompleks, tizimli va zamonaviy psixologik konsepsiyalar asosida talqin qilish 
imkonini beradi.

XULOSA VA TAKLIFLAR
Xulosa qilib aytganda, ota-onalarni mehnat migratsiyasida bo‘lishi va ularni farzandlar salomatligiga ta’siri 

alohida ilmiy-tadqiqot mavzusi sifatida o‘rganishni talab qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

